
Ed. 522" Frumvarp til laga
um breyting á lögum nr. 33 23. april 1946, um tunnusmíði.

Frá meiri hl. sjávarútvegsnefndar.

1. gr.
5. gr ~ laganna orðist þannig:
Síldarútvegsnefnd, sbr. lög nr. 74/1934, skal annast allar framkvæmdir sam-

kvæmt lögum þessum og hafa á hendi stjórn tunnuverksmiðjanna.

2. gr.
Lög þessi öðlast þegar gildi, og er jafnframt niður fallið umboð núverandi

stjórnar tunnuverksmiðja ríkisins.

Greinargerð.
Ríkisstjórnin hefur óskað eftir því, að nefndin flytti frv. þetta. Samþykkti

meiri hl. nefndarinnar að verða við þeirri beiðni, en minni hl. (Stgr A) kvað sig
mótfallinn flutningi frv. _. Frv. fylgi svo hljóðandi greinargerð:

"Síldarútvegsnefnd hefur um nokkurra ára. skeið útvegað tunnur undir
matjessild .fyrir Ameríkumarkað, er talið var, að þyrfti að vera sérstaklega vandaðar.
Þá hefur nefndin meðan á styrjöldinni stóð haft með höndum bæði salt- og tunnu-
kaup að verulegu leyti, vegna vandkvæða við að útvega þessa vöru. Hefur þó eigi
verið um neinn einkainnflutning að ræða, og virðist eigi ástæða til þess að fara
inn á þá leið. Hins vegar hefur síldarútvegsnefnd á hverju ári yfirlit yfir mark-
aðshorfur, svo og ráð á mönnum með sérþekkingu á því, er að smíði síldartunna
lýtur, og stendur það bezt allra að vígi með að samhæfa smíði síldartunna víð
markaðshorfur it hverjum tíma. Nefndin hefur opna skrifstofu á Siglufirði allt
árið, þar hefur hún framkvæmdastjóra, og þar á nefndin að dvelja yfir síldar-
tímann. Með því að fela síldarútvegsnefnd stjórn tunnuverksmiðjanna eiga að
sparast stór útgjöld fyrir sérstakan forstjóra, sérstaka stjórn og mikill hluti skrif-
stofukostnaðar, auk þess sem vel á að vera séð fyrir kunnáttu við rekstur verk-
smiðjanna, svo sem áður segir. Mun full þörf it að gæta hins ýtrasta sparnaðar
í þessu efni, en að því miða ákvæði þessa frumvarps."


